
Conseguimos que a 
colaboración entre 
departamentos 
teña un papel 
fundamental na 
innovación

Krack
Converter unha pequena empresa familiar nun 
referente para todo o sector a nivel estatal é todo un 
logro. A pontevedresa Krack posicionouse como un 
caso de éxito do sector da zapatería en España grazas 
á aposta pola innovación, pola adaptación continua 
ás demandas do mercado e por unha cultura 
corporativa inspiradora e comprometida.



empresa de calzados 
Krack naceu en 1990 
co obxectivo de 
transformar o 
calzado en 

inspiración. Na actualidade, conta 
con 60 puntos de venda físicos en 
España e Andorra e abriu mercado 
a través do comercio electrónico 
en Italia, Alemaña e Portugal.
O primeiro punto de inflexión na 
viaxe que levou a esta peme de 
Pontevedra ao nivel de éxito 
actual tivo lugar en 2005, cando 
optou por un cambio no modelo 
de negocio: abriu máis tendas e 
diversificou o negocio adquirindo 
as franquías Geox, Clarks e 
Pikolinos. Isto supuxo o reforzo da 
profesionalización da empresa e 
do cadro de persoal coa creación 
de novos departamentos, como o 
de márketing e o de recursos 
humanos, necesarios para pilotar 
a expansión.

O lanzamento da tenda online en 
2012 supuxo a súa primeira 
innovación en márketing. 
Lanzáronse diferentes coleccións 
de calzado con algunhas das 

influencers máis importantes do 
mundo da moda, unha práctica 
que hoxe está á orde do día pero 
que naquel momento era algo 
novidoso. A popularidade da 
empresa foi medrando na rede e 
na actualidade as vendas en liña 
supoñen un 13 % do total. 
Ademais, a empresa tamén 
colabora con deseñadores e 
marcas emerxentes, o que lle 
permite diferenciar o seu catálogo 
do da competencia e ofrecer unha 
experiencia única para os seus 
clientes.
"Conseguimos que a colaboración 
entre departamentos desempeñe 
un papel fundamental na 
innovación", asegura o 
responsable de márketing e 
comunicación, Sebastián Troyas. 
Un exemplo claro é o deseño das 
súas coleccións propias. Este 
proceso non reside nun equipo de 
deseño de produto convencional, 
senón que se adopta un enfoque 
multidisciplinario no que 
interveñen colaboradores das 
áreas de márketing, tendas, 

produto e comercio electrónico, 
todos aportando inspiración 
dende a súa experiencia e 
coñecemento. As súas achegas 
combínanse nun proceso de 
creatividade e deseño, cun 
representante de produto que se 
encarga de establecer o vínculo 
coas fábricas e transformar as 
ideas en deseños concretos.

"A estratexia de Krack é ir un paso 
por diante dos cambios do 
mercado", afirma Troyas. Para 
logralo, puxeron en marcha o 
proxecto Krack 360, no que se 
desenvolven tres áreas enfocadas 
na innovación.
A primeira é a de persoas. 
Buscando un enfoque alternativo 
ao convencional na xestión dos 
recursos humanos, dedícase a 
garantir o benestar dos 
empregados e empregadas 
fomentando a comunicación 
interna, o traballo colaborativo e 

a resolución de problemas. De aí 
saiu a implementación da 
formación continua, a flexibilidade 
horaria e a posibilidade de 
traballar en remoto.
A área de planeta busca xerar un 
impacto ambiental positivo, a 
través da implementación da 
sostibilidade en todos os seus 
procesos e da colaboración con 
marcas e organizacións que 
operan neste ámbito. En 2021, a 
empresa uniuse ao Pacto Mundial 
das Nacións Unidas para 
comprometerse cos seus 
Obxectivos de Desenvolvemento 
Sostible.
Por último, a área de economía e 
desenvolvemento sostible crea 
aplicacións e programas para 
optimizar as operacións da 
empresa. Isto inclúe o deseño de 
software propio para automatizar 
procesos, mellorar a eficiencia, 
garantir que os produtos estean 
dispoñibles e optimizar os 
procesos de recollida e distribución 
de mercadoría ás tendas.

para

"A nosa estratexia é ir un 
paso por diante dos 
cambios do mercado e para 
logralo puxemos en marcha 
o proxecto Krack 360"



Se queres ver esta 
historia de éxito en 
movemento, 
accede ao vídeo.

Todo o que hai que saber 
sobre innovación está 
nos nosos cadernos, 
bota un vistazo.

Coñece outras historias 
de éxito da innovación 
galega protagonizadas 
por pemes.

Programa de impulso á
innovación nas pemes 
Axencia Galega de Innovación

981 957 008

servizos.gain@xunta.gal

Rúa Airas Nunes s/n

15702 – Santiago de Compostela

http://gain.xunta.gal

Contacta con nós para 
empezar a innovar.

Por que
innovar?

"O mundo da moda é cambiante por 
definición, pero na actualidade todo 
se fai aínda máis complexo porque os 
hábitos de consumo cambian 
continuamente e cada vez máis 
rápido", asegura o responsable de 
márketing e comunicación para 
fundamentar a decisión de 
integrar a innovación en todos os 
departamentos da empresa 
como único xeito de ser 
competitivos e crecer.
Unha das súas máximas é 
innovar no produto en todas as 
súas etapas: dende o deseño ata 
o servizo posvenda, a través dun 
equipo multidisciplinar que 
busca aproveitar a suma de 
coñecementos co fin último de 
garantir a satisfacción da 
clientela final. 
A sostibilidade, a cultura 
empresarial e a comunicación 
son outros dos piares da política 
de innovación da empresa.




